
 
 

 
Waaxda Caruurta iyo Qoysaska 
Waaxda Adeegyada Qoyska 
280 State Drive 
HC 1 North Bldg B 
Waterbury, VT 05671-1030 

Hay'ada Adeegyada Bilaa Aadanka 

Maarso 19, 2020 

Salaan- 

Waalid ahaan kamid ah dadka ay la shaqayso Waaxda Caruurta iyo Qoysaska (Department for Children and Families), Waaxda 
Adeegyada Qoysaska (Family Services Division) waxa aanu dareensanahay in wakhtigani uu yahay wakhti adag oo la go'aamiyo 
xidhiidhka dadka kale ee aan qoyskaaga ka tirsanayn COVID - 19 dartiis. 

Waxa aanu doonaynaa in aanu kuu sheegno in aanu qaadnay dhawr talaabo oo aanu iskugu dayayno in aanu ku yarayno faafitaanka 
fayruska. Talaabooyinkani waxa ay dhaqan galeen oo ay barbar socdaan Bandooda Badhasaabka. Wakhti xaadirkan, xafiisyada waxa 
ay yaraynayaan shaqaalaha si markaa qaabka ugu wanaagsan ee loola xidhiidhi karo Shaqaalaha Adeega Bulshada ay u noqoto iimeel 
ama taleefankooda gacanta. Sidoo kale, ilaa inta macluumaad cusub soo baxayo dhamaan kulamada kooxdu waxa uu ka dhacayaa 
taleefanka. 

Sidaad ogtahay , DCF waxaa saaran masuuliyad ah inay xaqiijiso in kulanka waalidka iyo ilmaha uu u dhaco qaab amaan ah oo 
munaasab ah, kaas oo waafaqsan tilmaamaha Waaxda Caafimaadka, taas oo waafaqsan filashooyinka maxkamada. Vermont waxa ay 
iminka ku jirtaa xaalad bandoo ah oo talooyinka ka imanaya CDC waxay dadka kula talinayaa si aad ah inay kala fogaadaan. Si taas 
looga jawaabo, daryeelka maalintii, dugsiyada, iyo hay'ado badan oo shacabka ah waa la xidhay si ay u yareeyeen faafitaanka 
fayruska. 

Waxa aanu soo saarnay tilmaamo shaqaalaheena ah kuwaas oo aanu kula socodsiinayno inay waalidka la hadlaan oo ay waydiiyaan 
hadii ay ogolaadeen xidhiidhka caruurtooda dhax marayaa inuu noqdo maqal/muuqaal. Waxaa taas lagu samayn karaa taleefanka, 
FaceTime, Skype, ZOOM, iwm. Waxa aannu rajaynaynaa in aanu kaala shaqayn doono sidii qof kasta amaankiisa loo ilaalin lahaa. 

Waxa aanu sidoo kale raacaynaa nidaamka baadhitaanka ee Waaxda Vermont ee Caafimaadka ee lagu taliyay hadii ay tahay in foolka-
fool loo kulmo. Su'aalahani waa: 

1. Miyaad kulanteen oo aad u dhawaatay qof qaba COVID-19? 
2. Miyaad dareentey xanuun mushkilad neefsiga ah dhawrkii maalmood ee lasoo dhaafay? Qufac, heerkul 

sareeya, neefsiga oo kugu adkaata, neefta oo ku qabata? 

Hadii aad ku jawaabto wax kamid ah su'aalahan "haa" waxa aanu kugu dhiiri gelinaynaa inaad TALEEFAN u dirto daryeelka 
caafimaad bixiyahaaga. 
Waaxda Caafimaadka Vermont waxa ay samaysay websayt maalin kasta 2 duhurnimo macluumaad cusub lasoo geliyo. Tani waa 
meesha ugu wanaagsan ee ay tahay in loo doonto macluumaadka ku saabsan COVID-19 su'aalaha gaarka ah ee laga qabo: 
https://www.healthvermont.gov/response/infectious-disease/2019-novel-coronavirus 
 



 
 

Xarunta Waaxda Adeegyada Qoysaska ee Barnaamijyada Qaadashada iyo Adeegyada Degdegga (Family Services Division's Central 
Intake and Emergency Service Program, CIES) shaqaalaheedu waxay shaqayn doonaan 24/7 waxaana lagala hadli kartaa 1(800)649-
5285. 

Hadii aad tahay waalid ilme ama dhalinyar ku jirta DCF waxa aanu fahansanahay inuu yahay wakhti kugu adag inuu jiro ilme aad 
dhashay oo aanad gacanta ku haynini. Waxa aanu siinaynaa taageero iyo tilmaamo dadka haya caruurta iyo dhalinyarta si ay iskugu 
dayaan oo ay u yareeyaan faafitaanka fayruska. Waxa aanu hirgelinay talooyinka soo socda ee Waaxda Caafimaadka Vermont: 

 Shaqaalaha Adeegyada Qoyska ma booqan doonaan caruurta iyo dhalinyarta la korinayo ama qaraabo korinayso ama ku jira 
barnaamij deegaan wakhtiga Bandooda Badhasaabku socoto, taas oo ka bilaabantay maanta 4/15/20. Waxaa lagula xidhiidhi 
doonaa caruurta, dhalinyarta iyo daryeelayaasha taleefanka, Face Time iyo qaabab kale oo elektoroonig ah. 

 Kulanka kooxda iyo qorshaynta daryeelka waxaa lagu qaban doonaa taleefanka mudada Bandooda. 
 Caruurta ay korinayso Waaxdu ma qaban doonaan meel ka baxsan Gobolka Vermont hadii socdaalkoodu aanu daruuri ahayn. 
 Waxa aanu raacaynaa tilmaamaha Waaxda Caafimaadka Vermont wixii baadhitaanka taleefanka ah (eeg su'aalaha bogga 

kowaad) kahor inta aanad foolka fool ula kulmin qoysaska. 
 Hadii uu qof ku jawaabo haa wax kamid ah su'aalaha shaybaadhka, waxa aanu kala shaqaynaynaa taleefanka, Face Time ama 

qaabab kale oo elektoroonig ah. 
 Waxa aanu eegeynaa qaabab loo ilaalin karo amaanka wakhtiga waalidka iyo caruurtu ay wada qaadanayaan. Waxaanu kula soo 

hadli doonaa dhawaan hadii aanaan kula soo hadal, si aynu u qorshayno wakhtiga qoyska ilmaha(caruurta) ay la qaadanayaan. 
 Waxa aanu dhiiri gelin doonaan in la xadido socodka caruurta ee meel inta laga kaxeeyo meel kale la geeyo Vermont dhaxdeeda 

ah mudadan si aanu u raacno tilmaamaha Waaxda Caafimaadka Vermont. 

Maxkamadu waxa ay joojisay dhamaan wixii dhagaysi maxkamadeed ee aan degdeg ahayn ilaa Abriil 15keeda. Taariikhdan way is 
badali kartaa hadii Badhasaabku uu soo saaro wareegto kale oo lagu kordhinayo Wakhtigan Bandooda. Marka ay khasab tahay in la 
qabto dhagaysiga, waxa aad kaga qayb geli kartaa taleefanka adiga oo la hadlaya maxkamada wakhtiga dhagaysiga. 

Waxa aanu samayn doonaa websayt shacab oo waxaa lasoo gelin doonaa wixii macluumaad ah ee cusub ee ku saabsan shaqadeena. 
Fadlan ka hubi websaytkan wixii macluumaad ah ee ugu danbeeyay: 

https://dcf.vermont.gov/fsd/COVID19  

Waadku mahadsan tahay inaad nala dareento wakhtigan adag. 

Mahadsanid, 

[SAXEEXA] 
Christine Johnson 
Gudoomiye Ku Xigeen 
Waaxda Caruurta & Qoysaska 
Waaxda Adeegyada Qoyska 


